
Ruottin Televisuuni oon ruottalainen public service-tv-yhtiö 
 
Yks ajatus “public service”-käsitheen takana oon ette kaikki kansalaiset temukraattisessa maassa 
pitävät saa puolueetonta ja monipuolista tietotusta monilta eri alueilta. Siksi SVT:n 
tarjonthaan kuuluu kaikenlaisia ohjelmia - huvitusta, urheilua, uutisia, traamaa, elokuvia, 
lastenohjelmia, asiaohjelmia, kulttuuriohjelmia, yhteiskuntaohjelmia, tokymentääriä... 
 
Public service-yritys piittää kuvata mailmaa monesta eri näkökulmasta. SVT-kattojanna pittää pystyä 
ottamhaan selvile mitä maassa ja mailmassa tapahtuu ette itte saattaa ottaa kantaa. 
 
Yks SVT:n tavotheista oon: 
- Hymanismi sen siihan ko kaupalisuus. Hymansismi tarkottaa ette sekä TV-yleisöä ko osanottajia ja 
työkaveria kunnioitethaan.  
Mutta oon muitaki tavotheita. 
 
Public service-käsitettä alethiin ensin käyttämhään USA:ssa mutta se tuli tunnetuksi Englannissa 
1800-luvula. Ei mishään maassa ole pystytty kääntämhään ”public service”-käsitettä omale kielele 
hyvälä malilla, ette siksi englannin kieltä käytethään. 
 
SVT alotti toimintansa1956. Silloin toimi yks kanava, mutta nyt soon mutäärni meetiayritys jossa oon 
monta kanavaa, teksti-tv ja webbi. SVT oon vapaa ja riippumaton, ei valtiolinen, tv-yhtiö.  
 
TV-makso rahottaa Ruottin public service:tä.  Se jaethaan kaikitten public service-yhtiöitten kesken 
(SVT 60%, SR 35 % ja UR 5%). 
 
Ruottissa oon lakia jokka säänöstelevät public service:tä, muun muassa Raatio- ja TV-laki, 
Lähätyslupa ja Ilmaisuvaphausperustuslaki. 
 
SVT toimittaa joka vuosi niin sanotun public service-seuranan Raation ja TV:n tarkastuslautakunnale. 
Se näyttää kunka yhtiö hoitaa public service-tehtävää ja kunka tominta oon kehittynny aijemista 
vuosista, esimerkiksi toutettuja ja lähätettyjä ohjelmatiimoja, kustanuksia ja tuloja. 
 
SVT ei ole valtiolinen yritys, sen omistaa  Ruottin Raatio OY:n, Ruottin Televisuuni OY:n ja Ruottin 
Koulutusraatio OY:n hallintosäätiö. 

Tavote 
 
SVT:n tavote oon ette public service-TV pittää olla kansalinen televisuuni jonka tarjonta oon laaja ja  
 
- joka antaa ihmisille tietoa, ymmärystä ja stimylansia osalistua innostunheena ja vastuulisenna 
kansalaisena temukraattisessa prosesissa. 
 
- joka tarjoaa kiinostavia ohjelmia monelta eri alueilta ja tekkee sitten kansansivistystyötä sanan 
laajimassa merkityksessä. 
 
- joka ottaa erikoisen eesvastuuen ruottin kielestä ja ruottalaisesta kulttuurista samala ko annethaan 
kuvan mutäärnista multtieetnisestä  ja multtikulttuurisestä Ruottista.  
 
- joka antaa sellaista huvitusta joka ei ainuastaan anna hetken iloa mutta myös lisäarvoa. 
 
- joka ottaa eesvastuuen erityisistä yleisöryhmistä jokka kaupalisessa televisuunissa joutuvat 
ulkopuloele. 
 
- joka tarjonan kokhoonpanossa ja puhuttelussa kääntyy koko kansaa kohi. 
 
« back 

Lähätykset: SVT 1, SVT 2, SVT24 ja Barnkanalen/Kunskapskanalen 
 
SVT1 ja SVT2 lähätethään analookisessa maaverkossa (Teracom) ja analookisessa kaapeliverkossa. 
 
SVT:n kaikki tikitaaliset kanavat lähätethään myös kootaamattomina tikitaalisessa maaverkossa 1. 
tammikuuta 2003 lähtien. Tätä nimitethään ”vapaa-tv” ja siihen ei tartte ohjelmakorttia eli tillausta. 
Riittää ette ostaa tikitaalipoksin tikitaalisheen maaverkhoon. Semmosen löytää TV-kaupasta. Jos 
halvaa useampia kanavia ko SVT:n ja TV4:n niin oon maauperatööri Boxer. 
 
SVT antaa myös luan muuttaa tikitaalisen signaalin analookisissa kaapeliverkoissa. 
Se merkittee ette yksityinen huusholli ei tartte ostaa poksin. Se merkittee myös ette kaapeliverkon oon 
hankittava Barnkanalen- ja Kunskapskanalen-kanavitten oikeuet Copyswede-yhtiöltä. 
Verkola oon oikeus ottaan makson näistä kustanuksista. Uperatööri päättää mikkä kanavat valithaan. 
 
Kaikki SVT:n kanavat lähätethään myös tikitaalisesti sateliitissä Canal Digital:in ja Viasat:in kautta ja 
sen lisäksi com.hem:in  ja UPC:n tikitalisissa kaapeliverkoissa. Ette ottaa vasthaan tikitaalisesti 
uperatöörin kauttaa vaatii ohjelmakortin ja tikitaalipoksin, joka muuttaa tikitaalisen signaalin 
analookisheen TV:heen. Näitä laittaa siltä uperatööriltä jonka sitä valittee.   
 
Täälä oon tikitaalinen SVT 
 
« back 

Täälä oon tikitaalinen SVT 
 
SVT ei koskhaan lähätä itte. Lähätykset kulkevat aina uperatöörin kautta. Uperatööri taas vaihtelee 
vasthaanottotavan mukhaan. Jos tullee jonkulainen häiriö eli katko ei piä siis ensijaisesti ottaa yhteyttä 
SVT: n kansa. 
 
Vapaa-tv (katto ylhäälä!) 
 
Boxer AB 
www.boxer.se 
info@boxer.se  
telefooni: 020-21 10 00  
  
com hem ab 
comhem.se 
kundservice@comhem.com  
telefooni: 0771-55 00 00 
  
UPC Sverige AB 
www.upc.se 
info@upc.se 
telefooni: 08-578 250 50 
  
Canal Digital AB 
www.canaldigital.se  
kundservice@canaldigital.se  
telefooni : 08-772 27 50 
  
Viasat AB 
www.viasat.se (Valitte Kundservice!) 
telefooni : 08-52 20 00 00 
 
« back 
 




